
Stærsta framfaraskref sem
sést hefur lengi á sviði heil-

brigðismála eru áform um bygg-
ingu nýs Landspítala. Verkefni
þetta hefur verið undirbúið ítar-
lega í mörg ár með þátttöku mörg
hundruð heilbrigðisstarfsmanna
og snýst í stuttu máli um að sam-
eina starfsemi Landspítala að
langmestu leyti á einn stað, og
flytja starfsemina sem nú er í
Fossvogi (gamla Borgarspítala) í
hin nýju hús, en nýta gömlu húsin
við Hringbraut jafnframt áfram.
Þrenns konar umbætur verða með
þessari framkvæmd: Bætt öryggi
og aðstaða fyrir sjúklinga, veru-
legar umbætur í rekstri og bætt
vinnuumhverfi starfsfólks.

Flestir sem hafa eitthvert vit á
heilbrigðismálum, veitendur þjón-
ustu jafnt sem þiggjendur, telja
þessa þrjá þætti afar mikilvæga
og mjög eftirsóknarverða. End-
urteknir útreikningar innlendra
og erlendra sérfræðinga sýna að
árlega muni sparast allt að 3 millj-
arðar króna við þessa breytingu
sem bendir eindregið til þess að
framkvæmdin borgi sig sjálf með
tímanum. Enn einu sinni liggja nú
fyrir nýir útreikningar hvað þetta
varðar, og niðurstaðan er alltaf sú
sama. Til viðbótar má nefna að
nýr spítali á einum stað í sambýli
með Háskóla íslands, mun styrkja

enn frekar árangursríkt samstarf
háskóla og spítala, og gera vinnu-
staðinn eftirsóknarverðari.

Landspítali eins og hann starf-
ar núna, í spennitreyju fjárlaga,
og dreifður um alla borg, á erf itt
með að sinna hlutverki sínu full-
komlega, þó að ótrúlega vel hafi
gengið að gæta öryggis sjúk-
linga og þróa starfsemina að
ýmsu leyti til betri vegar, þökk sé
dugnaði og baráttu starfsmanna
spítalans. Þrátt fyrir þröngan
stakk, hefur tekist að koma á
ýmsum breytingum í innra skipu-
lagi, sem þegar hafa leitt til mik-
illar hagræðingar, þannig að spít-
alinn er nú rekinn innan ramma
fjárlaga. Einnig er unnið að

umbótum á f jölmörgum þjónustu-
þáttum er snúa að sjúklingum,
m.a. til þess að starfsemin verði
betur í stakk búin til þess að sam-
einast í nýjum spítala. Starfsfólk
hefur lagt á sig gríðarlega vinnu
til þess að bæta og þróa starf-
semina m.a. til þess að sníða
hana sem best að nýjum spítala.
Vonin um nýjan spítala hefur því
átt mikinn þátt í að hvetja starfs-
menn til dáða. Bent hefur verið
á að þróun læknisfræði á íslandi
kunni að vera í hættu, verði ekki
ráðist í að byggja nýjan spítala.
Forsvarsmenn heilbrigðisvísinda

við Háskóla Islands og rektor
skólans taka undir þetta sjónar-
mið og hafa lýst áhyggjum af erf-
iðleikum sem skapast muni við að
manna stöður á háskólaspítalan-
um vegna slakrar vinnuaðstöðu
í núverandi byggingum. Læknar
og starfsfólk spítalans hafa ítrek-
að bent á að sjúklingum, tækj-
um og búnaði geti stafað hætta
af lélegu húsnæði og ábending-
ar hafa borist um að erfitt sé að
halda uppi vörnum gegn sýking-
um vegna hrörlegs húsnæðis.

Þannig liggur ljóst fyrir að
starfsmenn Landspítala hafa nú
þegar lagt mikið á sig til undir-
búnings nýja spítalanum í mörg
ár, og ráðist í ýmsar breytingar

á starfseminni, m.a. til þess að
vera tilbúin með framsæknari og
vandaðri þjónustu í hinum nýja
spítala. Það hefur því nú þegar
verið hugað ítarlega að innihald-
inu, ekki síður en að steypunni,
enda er það vel þekkt staðreynd
í rekstri háskólasjúkrahúsa að
innra starfið þarf að vera í stöð-
ugri endurskoðun. í þeirri mik-
ilvægu vinnu, þurfa starfsmenn
Landspítala ekki á steypukasti
núverandi eða fyrrverandi stjórn-
málamanna að halda. Ólíkt þróun
og starfsemi Landspítalans, þá er
slíkt kast tóm steypa.

